
-----------2011 թվականի          N-----Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2011 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 23-Ի ԹԻՎ 1748-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
<<Հայաստանի Հանրապետության բյուջետային համակարգի մասին>> Հայաստանի Հանրապետության օրենքի 19-րդ հոդվածի 3-րդ մասին և 23-րդ հոդվածի 3-րդ մասին համապատասխան`
Հայաստանի Հանրապետության կառավարությունը որոշում է.

1. <<Հայաստանի Հանրապետության 2011 թվականի պետական բյուջեի մասին>> Հայաստանի Հանրապետության օրենքի թիվ 1 հավելվածում կատարել վերաբաշխում և Հայաստանի Հանրապետության կառավարության 2010 թվականի դեկտեմբերի 23-ի <<Հայաստանի Հանրապետության 2011 թվականի պետական բյուջեի կատարումն ապահովող միջոցառումների մասին>> թիվ 1748-Ն որոշման թիվ 5, 10 և 11 հավելվածներում կատարել փոփոխություններ ու լրացում` համաձայն  NN 1, 2, 3, 4 և 5 հավելվածների:

2. Հայաստանի Հանրապետության 2011 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին Հայաստանի Հանրապետության կրթության և գիտության նախարարությանը հատկացնել 43504.0 հազար դրամ <<Երևանի Կոմիտասի անվան պետական կոնսերվատորիա>>  պետական ոչ առևտրային կազմակերպության շենքի պատուհանների ձեռքբերման ու տեղադրման նպատակով՝ կոնսերվատորիային տրամադրելու համար (բյուջետային ծախսերի տնտեսագիտական դասակարգման <<Կապիտալ դրամաշնորհներ պետական և համայնքային ոչ առևտրային կազմակերպություններին>> հոդվածով): 
3. Հայաստանի Հանրապետության կրթության և գիտության նախարարին` սույն որոշման 2-րդ կետով նախատեսված գումարը <<Երևանի Կոմիտասի անվան պետական կոնսերվատորիա>> պետական ոչ առևտրային կազմակերպությանը տրամադրել նվիրաբերության պայմանագրի հիման վրա:
4. Հայաստանի Հանրապետության քաղաքաշինության նախարարին` սույն որոշման <<Սպիտակի ավագ դպրոց>> պետական ոչ առևտրային կազմակերպության շենքի ջեռուցման համակարգի մոնտաժման աշխատանքների նախագծային առա​ջադրանքները կազ​մել և նախագծանախահաշվային փաստաթղթերը պատվիրել` վերա​նո​րոգման աշխատանքների նախահաշվային արժեքը նա​խա​տե​սելով 9800.0 հազար դրամ:
    5. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2011 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 23-Ի ԹԻՎ 1748-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ
ՆԱԽԱԳԾԻ ՎԵՐԱԲԵՐՅԱԼ
Իրավական ակտի անհրաժեշտությունը (նպատակը).

<<Հայաստանի Հանրապետության 2011 թվականի պետական բյուջեում վերաբաշխում, Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ փոփոխություններ ու լրացում կատարելու և Հայաստանի Հանրապետության կրթության և գիտության նախարարությանը գումար հատկացնելու մասին>> Հայաստանի Հանրապետության կառավարության որոշման նախագիծը բխում է <<Երևանի Կոմիտասի անվան պետական կոնսերվատորիա>> և <<Սպիտակի ավագ դպրոց>> պետական ոչ առևտրային կազմակերպությունների ուսումնական գործընթացները բնականոն կազմակերպելու պահանջներից: 
Ընթացիկ իրավիճակը և խնդիրները.

1) <<Երևանի Կոմիտասի անվան պետական կոնսերվատորիա>> ՊՈԱԿ-ում երկարամյա շահագործման և ֆիզիկական մաշվածության հետևանքով առաջացել է պատուհանները փոխելու սուր անհրաժեշտություն: Կոնսերվատորիայի պատուհանները տեղադրվել են 1972 թվականին և այլևս չեն վերանորոգվել, ինչը հարակից խնդիրներին առընթեր, անհնար է դարձնում նաև շենքի ջեռուցումը:   Ֆինանսական խիստ սուղ վիճակի պատճառով կոնսերվատորիան ի զորու չէ ինքնուրույն լուծելու այս խնդիրը: ՊՈԱԿ-ում ուսումնական գործընթացը բնականոն կազմակերպելու համար անհրաժեշտ է վերացնել վերոնշյալ թերությունները,
2) Ջեռուցման համակարգի բացակայության հետևանքով <<Սպիտակի ավագ դպրոց>> ՊՈԱԿ-ի շենքը ձմռան ժամանակահատվածում չի տաքացվում, որը խոչընդոտում է ուսումնական գործընթացի արդյունավետ կազմակերպմանը: Ամբողջ ուսումնական տարվա ընթացքում ուսումնական գործընթացը բնականոն կազմակերպելու նպատակով անհրաժեշտ է կատարել ջեռուցման համակարգի մոնտաժման աշխատանքներ:
Կարգավորման նպատակը և բնույթը.

<<Երևանի Կոմիտասի անվան պետական կոնսերվատորիա>> և <<Սպիտակի ավագ դպրոց>> պետական ոչ առևտրային կազմակերպությունների ուսումնական գործընթացները բնականոն կազմակերպելու նպատակով անհրաժեշտ է կատարել համապատասխան վերանորոգման աշխատանքներ:

<<Երևանի Կոմիտասի անվան պետական կոնսերվատորիա>> և <<Սպիտակի ավագ դպրոց>> պետական ոչ առևտրային կազմակերպությունների հիմնանորոգման  աշխատանքները իրականացնելու համար նախարարությունը առաջարկում է անհրաժեշտ 53794.0 հազար դրամը տրամադրել ՀՀ 2011 թվականի պետական բյուջեի 09.02.01<<11. Մասնագիտացված հանրակրթական ուսուցում>> (տնտեսումը առաջացել է երթևեկող և գիշերող երեխաների թվաքանակի փոփոխություն հետևանքով), 09.06.01. <<36. Բեռլինի Ազատ Համալսարանում գործող հայագիտական բաժանմունքում աշխատանքների իրականացում>> (ծրագիրը չի իրականացվել)  և 09.06.01. <<46. Ատեստավորման միջոցով որակավորում ստացած ուսուցիչներին հավելավճարների տրամադրում>> (ծրագիրը չի իրականացվել. <<Հանրակրթության մասին>> ՀՀ օրենքի 26-րդ հոդվածում կատարվել է փոփոխություն, որն ուժի մեջ է մտել 2011 թվականի հոկտեմբերի 31-ին, որից հետո ՀՀ կառավարություն է ներկայացվել <<Ատեստավորման միջոցով որակավորում ստացած հանրակրթական ուսումնական հաստատությունների մանկավարժական աշխատողներին հավելավճար տալու կարգը հաստատելու մասին>> ՀՀ կառավարության որոշման նախագիծը, որը հաստատվել է, սակայն դեռևս չի հրապարակվել) ծրագրերի տնտեսված միջոցներից: 
Միաժամանակ, հաշվի առնելով, որ մինչև ձմռան ժամանակաշրջան քիչ ժամանակ է մնացել և գնման այլ ընթացակարգ կիրառելու դեպքում հնարավորություն չի լինի իրացնել գումարը, ուստի նախարարությունը առաջարկում է <<Սպիտակի ավագ դպրոց>> ՊՈԱԿ-ի շենքի ջեռուցման համակարգի մոնտաժման աշխատանքները իրականացնել բանակցային ընթացակարգով, առանց գնումների հայտարարությունը նախապես հրապարակելու, համաձայն <<Գնումների մասին>> ՀՀ օրենքի 20-րդ հոդվածի 5-րդ կետի 2-րդ ենթակետի` ծագել է գնման անհետաձգելի պահանջ և, արտակարգ իրավիճակից ելնելով, գնման այլ ընթացակարգի կիրառումը ժամկետի առումով անհնար է, պայմանով, նման պահանջը հնարավոր չէր կանխատեսել:
Նախագծի մշակման գործընթացում ներգրավված ինստիտուտները և անձինք.

ՀՀ կրթության և գիտության, ՀՀ ֆինանսների և ՀՀ քաղաքաշինության նախարարությունների աշխատակիցները: 

   Իրավական ակտի կիրարկման դեպքում ակնկալվող արդյունքը.
Հայաստանի Հանրապետության կառավարության սույն որոշման նախագծի ընդունման արդյունքում հնարավորություն կստեղծվի <<Երևանի Կոմիտասի անվան պետական կոնսերվատորիա>> և <<Սպիտակի ավագ դպրոց>> պետական ոչ առևտրային կազմակերպությունների ուսումնական գործընթացները կազմակերպել պատշաճ մակարդակով:

Տ Ե Ղ Ե Կ Ա Ն Ք
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2011 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 23-Ի ԹԻՎ 1748-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
<<Հայաստանի Հանրապետության 2011 թվականի պետական բյուջեում վերաբաշխում, Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ փոփոխություններ ու լրացում կատարելու և Հայաստանի Հանրապետության կրթության և գիտության նախարարությանը գումար հատկացնելու մասին>> Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ  չի առաջացնի:
Տ Ե Ղ Ե Կ Ա Ն Ք
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2011 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 23-Ի ԹԻՎ 1748-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Այլ իրավական ակտերում փոփոխությունների և/կամ լրացումների անհրաժեշտությունը.

Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.

Համապատասխանում է:

3. Այլ տեղեկություններ.

     Չկան:






















































































































































